
					Halaman ini tervalidasi



TAO TEH KING.









ditoedjoeken pada ka'ada'an di djeman koeno, koetika Taoisme semingkin koerang dapet perhatian, tapi kabenerannja bisa diboektiken djoega pada masa sekarang, dimana orang jang soeka perhatiken pada peladjaran batin bersih ada sedikit sekalih. Boekan sadja golongan jang mengedjer kadoenia'an ada djaoe lebih besar hanja malah antara kaoem kabatinan sendiri poen kabanjakan jang menganoet agama atawa peladjaran soetji dan gaib tjoemah boeat tarik kahatsilan dan kaoentoengan oentoek diri sendiri, seperti boeat dapet itoe kaselametan dan kaberkahan jang didjandjiken, boeat mendapet sorga atawa firdaoes, boeat disemboehken dari penjakit, boeat dapet kapandean moedjidjat jang membikin dirinja terpandang tinggi dan berpengaroeh, dan laen-laen sabaginja. Djarang sekalih kadapetan achli-achli kabatinan jang merasa poeas dengen mentjari ilmoe pengataoean aken berlakoe saderhana dalem segala apa, dari bekerdja dengen tida mengandoeng maksoed goena kapentingan sendiri. Dan djoestroe inilah jang mendjadi halangan aken orang-orang pande dan pinter dapet mengenal pada Tao, maskipoen ini kabeneran oetama ada tersedia dimana-mana dan bisa didapet dengen gampang. (Ajat 16-18).

